Jemes

Nalobulat napisulan aJemes totosi
Ase itos nalobulat napisulan egai?
AJemes, avan aYesu matmat, toil a mio han alat
siYesu len naut a Jerusalem, gai itosi.
Itos nalobulat napisulan egai han nasa?
Itosi hon bikel mai naKristen gail navide tovoi
han labikade han labidan len nadslomian len

ayesu. ) )
AJemes itos nalobulat napisulan egai nios ase?

[tosi mos naKristen gail len naut pisi.
AJemes itosi nais?
Hum ma totosi papadar) han nasihau A.D. 48.
1) AJemes ikel na-ke-ivoi-an mai naju gail
(1.1) }
2) Nabor namauran bidar, dan bBuri. Gabike

gobigol nasaan, savi aGot totaltal han gaiug,
nalanonian sam igol ke gotogol nasaan (1.2-

18)
3) Nasasalonan mai nagolean (1.19-27)

4) Sagipatpat navanuan galevis mahat sshor

galit am. Asike gabilolosa han navanuan gail,
asike aGot ilolosa han gaiug (2.1-13)
5) Nasa gotogole evusani ke gukad nadslomian

len aGot o ebuer (2.14-26) _ _

6) Alat lotokad nadslomian mai namealito.
Navide avan ideh tokade evusani ke nami-
tisau han namauran san togom len aGot o

ebuer (3.1-18)
7) Len nabalkabapan matomatahun aGot.
Pair dan navide enan tosa, rir) gamito len

naveslan aGot. Samtisor madas avan ideh,
samit sor patpat gamit mahat. Matbelaboi

nesa tovoi be asike matbigole, matugol

nasaan (4.1-17) _
8) Alat lotopul han natite lotogol mattolayon

tosa, dereh lipanis, be ipat len aGot han
bigole. Samtikoblen madas gamit gabag.
Toh madau, dan Bur na-lagon-isa-vasa-an
(5.1-5.11)

9) Kel nakitinan. Kel kot nasaan samit mai
gamit gabag. Sor tuv mios gamit gabag.
Dereh aGot tevi tarhat samito (5.12-18)

10) Gamit ideh bipal sob dan nakitinan, vireh

tolmam hani han aGot Berubat nasaan san
dani (5.19-20)

Na-ke-ivoi-an

1 Ginau aJemes notovi naslev siGot mai siNa-
sub aYesu Kristo, nuke, “Ivoi,” van hon nahamar
tosanavur pisan eru, navanuan gail lototoh visusua

len navile a pan.™

Susumar nabon nomauran todan

2 Bathudud nadslomian sagw, nabor matbetut
len natit tiltile labigol kitev nadalomian samito ke
timabe, mitikemkem hani jai. 3 Bathut matolaboii
ke nabor natgalenan lotogol kitev nadslomian
samito ke imabe, na-gol-kitevi-an galenan lugol
na-dan-buri-an len gamito. 4 Nauman hen nas-
daI]—Euri-an timasvan van vahav, hon ke naboruan
samit Binor buni, asike nadanan han naBoruan
samito bemidol bory ideh. 5 Gamit ideh bipar

* 1:1: Mat 13.55; Mak 6.3; Uman 15.13; Kal 1.19

mitisau han nomauran tonor mai navide tovoi, ivoi
ke teus aGot hani,* gai toviol masuv¥ mai navanuan
pisi, ale dereh teviol hani mai gaiug, asike inau isa

han gaiug sile. 6 Nabor) gabeusi, usilen nadalomian,
nalom sateuri. Navanuan noalon touri ehun natas
tokud tabtab, sapat madau. Nalan evuvi vi mahat,
epus, evi pan.* 7 Navanuan tomagenan satinau
ke Nasub bilav natideh maii, 8 ikad nanauan toru,
edadas Behusur napisal tosua yai, nemauran san
ipat lavalav.

Namasal mai navanuan topul han natite

9 Novanuan nadalomian ideh bBevi ut koemas o
Bevi masal len nabunusian sinavanuan gail, ivoi ke

tehahat¥ur, husur aGot eputsani tia. 10 Be navanuan
tokad natite; aGot bigol gai bevi ut kamas, ivoi ke
tehahavur hani, husur dereh namauran san temidol
hum napusit naliol. 11 Namityal togam vi mahat,
esun naliol; imasmas, napusit iteh; nakaban han
imasig. Imagenan navanuan tokad natite, tehis

sobuer hani van vemat, imasig maii.t

Notaltalan han nasaan
12 AGot tivoi han navanuan toil gagat naut kamas
nate sasa gail lotogom han labigol kitev nadslomian
san ke imabe. Nabor bidarn bur gail, dereh aGot
tilav naprais han namauran Kkitin maii, naprais aGot
tokel gati tia ke teviol hani mai alat lotolomas buni.
13 Avan ideh, natit bitaltal ke tigol nasaan, satike,

“Evi aGot totaltal ke nisa.” Bathut natideh tosa
edadas bitaltal ke aGot tigol nasaan, mai aGot gabag

* 1:5: Pro2.3-6 * 1:6: Navanuan nalon touri egagel tabtab hum

nahit togagel han natau han. T 1:11: Hon naves 10-11, ris Isa
40.6-7

sataltal ke navanuan gail 1abisa bor ideh. 14 Avil
navanuan Visusua, nalagonian san tosa gail lutaltal
ke tigol nasaan. Losahari, loliv gargari vi tut. 15 Beti
nabory nalagonian tosa totian, ipas nasaan. Nabol)
nasaan enan togam tibau, ipas namatan.

16 Bathudud sagw notolamas bun gamit pisi,
samtedsalom nagagarasan husur aGot! 17 Naviolan
pisi lotovoi, naviolan pisi lotonor buni, logam len
aGot a mahat togol naniial pisi len namav. AGot
sagagel hun namol torusarus. 18 Ilekis ke, len na-
soruan hon nakitinan, eviol han namauran veveu
mai gidato, han datbehum navit metakav len natit
pisi gai toum hani.

Nasasalonan mai nagolean

19 Bathudud sagw notolamas bun gamit pisi,
matelaboi sahot nategai: Gamit pisi mateutaut
tabtab han matbesasalon, samtisavsavut hon

matbisor, samtisavsavut han nalomit bipanpan™
20 pathut nalol panparn sinavanuan edadas Bigol
sohot nanoran aGot tolagoni. 21 Imagenan,

bubulan nabinbinalan mai nasaan topat sal, dan
nomauran samito. Noalomit temadau ale sasaloy
husur nasoruan aGot toriyi len nalomito, husur
elaboi bilav kuv gamito dan nasaan samito.

22 Mitigol nasa nasoruan tokele, samtesasalon
komas honi nai. Moatbesasalory hani be asike
matbigol husuri, matogaras sebomit han gamito.
23 Avan ideh tosasalory han nasoruan be sagol
nasa tokele, esunian navanuan toleledur, ris nshon
len nakalas. 24 Nabor toris nahon tonor, ipair

* 1:19: Ecc7.9

dani: voha-sua nai nalon ibonbor han nanahanah

han. 25 Avil navanuan tobunus vahvahur nalo
tonor buni siGot, nalo togol ke nasaan satagau gat

nalon am, atenan Bebunus tabtab hani, asike nalon
biboybory han nasa tobunusi, tosasalor hani, be
bigol nasa nalo tokele, dereh aGot tigol tivoi buni
han atenan, len nasa togole.t

26 Avan ideh binau ke aGot tohahavur han nalo-
tuan san, avil asike Biwol hon nasoran san bivoi,
egoras gai gabag ale nadalomian san evi naut

kamas. 27 Navide han nalotuan aGot Tata tonau
ke tovoi mai tonor masuv, imaiegai: Katkata

taban nabatunau pahavut gail mai namilesw gail lo-
tolagon tosa. Ale gelslagau han gaiug, han namauran

navile a pan satidos nemauran sam.™

2

Gigol tepitov van han navanuan pisi
1 Bathudud sagw, husur mattokad nadalomian
len aMasta sidato, aYesu Kristo, Nasub toyalyal,
navide samit gail tepitov van han navanuan pisi,

ideh satile. 2 Nabor mattokad nabonbonan, avan
ideh tosun nahurabat bilbil, totav narin nagol
gail len navelan Begomai, ale togon tovi masal
tosun nahurabat tomatu tia, Begomai, mitimab

han golaru? 3 MatBekata toban gai tosun nahura-
bat bilbil, matbikel mgii ke, “Naut tovoi egai,
gebatah gegai,” avil matbikel mai namasal ke, “Geil

¥ 1250 Nalo aJemes tosor husuri savi nalo pisi siMoses, be
isor husur nalo han na-lamas-buni-an aYesu todar) ke datimashusur

tabtabheni, © 1:27: 1sa1.17,23  2:1: Job34.19; Lev 19.15

ei o gebatah len tan bathuriegw.” 4 Matbigol
Bimaienan, matopapehw husur natilean mattogole
len gamit gabag. Na-nanov-hani-an samito isa

husur nanauan han nasaan mattokade.
5> Bathudud notolomas bun gamit pisi, sasalon)!

AGot ilekis han alat lotovi masal len nabunu-
sian sinavile a pan, han labepul han nadslomian,

ale han labikad natohan pipihabslan balai, hum
tokel gati ke alat lotolomas buni likade. 6 Wake
gamito, matomadas namasal gail, rir galit a pan.
Imabe? Ase lomadas gamito, liv gargar gamito vi
lan nakotan? Evi alat lotokad natite boh! 7 Galit
lusor madas nahasan aYesu Kristo tovoi, nahasan
mattovati husur mattovi esan.

8 Matbigol nasa aKristo tovi ki sidato tokel buni,
matugol ivoi. Ikel bun nalo natosian siGot tokele
ke, “Gelamas bun navanuan totoh papadar han

gaiug sumian gotolamas bun gaiug gabag.”™ 9 Avil
matbeputsan avan ideh mahat hum tovoi sahor

navanuan tile, matugol nasaan. Ale evi nalo enan

tosaB sahoti ke mattovi navanuan na-pur-kotov-
nalo-an. 10 Husur avan ideh togol natit pisi nalo

kavkav tokele, be toteh len nakelean tosua nai,
gai ebur kotov nalo kavkav, ale inor han bipanis
sile. 11 Bathut aGot toke, “Sagigol naitian tobur
kotov nalahan,” ikele am ke, “Sagigol avan ideh
timat.”* Asike gabigol naitian tobur kotov nalahan,
be gabigol navanuan bimat husur nalayonian sam
nai, gaiug boh, gobur kotov nalo.” 12 Len nasa

* 2:8:  Lev 19.18 * 21 Naboy toke Sagigol avan ideh
timat namilen ke sagigol avan ideh timat sil nalol panpar sani o

nalayonian sam 1ai. * 2:11: Exo 20.13-14; Deu 5.17-18

gotokele, nasa gotogole, ginau gat nategai ke, aGot

dereh tenanov han nomauran sam mai nalo han na-
lamas-buni-an, nalo togol nasaan satagau gat nalom

am. 13 Husur asike nalom bitanis navanuan gail,
asike aGot ilolosa han gaiug nabor Bekata bunus
nasa gotogole. Be nalorn Bitayis navanuan gail, nalon
aGot dereh titanis gaiug nabor Bepapehun navoian
dan nasaan.

Nadoalomian mai nagolean

14 Bathudud sagw, gebikel ke gotokad
nadslomian be gasagol natideh han DBetvusani,

nadalomian sam evi tarhat sani mabe? Nadslomian
tomaienan edadas bilav kuv gaiug dan napanismen.

15 Avam o avavinenilen nadalomian Bipar hurabat
o hanian akis, 16 ale gamit ideh bikel maii ke,
“Ivoi, natarnat tipat len noalorh, gitoh tunatun

ale hanukub,” be asike gaBilav nasa tomiidol
hani maii, govi tarhat san mabe? 17 Len navide

tomaienan, nadalomian Bipat sabon, asike Bigol
natideh, nadalomian enan imat, savi natideh.

18 Avil avan ideh bike, “Gaiug gukad nadalomian,
ginau nugol natit tovoi gail.” Ale dereh nisor vari

ke, “Gabevusan nadalomian sam sakad nagolean
ideh tovoi lan, ale ginau, len nasa tovoi notogole,

dereh nevusan nadslomian sagw.” 19 Gabedalomi
ke aGot esua pai, ivoi! Be natomat gail am lodalom

natenan, ale lomatahw, lupab lan.*™ 20 Gumelmel!
Gosalaboi sahoti sal a? Noabor nagolean satah
mai nadalomian, nadalomian enan savi natideh.
21 Atomadat ta sutuai, aApraham igol nasa han aGot

* 2:19: 1Tim 4.1; Mat 8.29; Mak 1.24,5.7; Luk 4.34

torini ke tonor len nahon? AGot erini ke aApra-
ham inor len nahon nabory aApraham toviol han
alsak, anatun, len namel tutumavan.” 22 Imaiegai:
Nadslomian san mai nasa togole aroum Bonbon.
Nasa togole evurvur nadalomian san. 23 Ale
natosian siGot isarpoh toke, “AApraham edalom
nasa aGot tokele, ale aGot erini ke aApraham

inor len nahon husur nadslomian san,”™ ale aGot

ekisi han abubur san.* 24 Imasil ke aGot erini

ke navanuan inor len nshon husur nasa navanuan
togole, savi husur nadslomian navanuan tokade

lan nai. 25 Imaienan am han aRahap, napahatut
ta Jeriko ta mo topur han niben. AGot eriyi ke
inor len nahon husur nasa alitenan togole nabor)
tosusuan ahai pispisul gail ale tosavat galit vi lan
napisal tile sua.” 26 Nabor) nanunun tobuer len
navanuan, niben imat. Len navide tomaienan,
nabor nagolean satah mai nadalomian, nadslomian
enan imat.
3

Nawolan han nameam L
1Bathudud nadalomian, gamit isobur samtegam

vi hai pusan. Matevis nai. Husur matolaboii ke

dereh aGot tebunus Kkitev nssaan len namauran
mainapusanan sinamit namttovi hai pusan, sshor

navanuan tile gail. 2 Len navide tosobur gadit
pisi datusab van. Avan ideh asike bBisor bisa len
nasoran san, gai evi navanuan tonor kavkav hum
aGot tolanoni, elaboi biwol han gai gabag kavkav.
3Nabor datberin natuhmetalai len naburnon nahos

* 2:21: Gen22.1-14 T 2:23: Gen15.6 o 2:23: 2Chr20.7:Isa
418 ™ 2:25: Jos2.1-21

han bigol nasa datBelayoni, datolaboi dathiwol han
niben kavkav. 4 Mitinau nabiltiwag wol. Ahai
wolwol elaboi biwol han newag enan han natuhvos
wolwol nai, ale dereh tevi lan naut ahai wolwol
tolagoni, naut komas nalan todar. > Len navide
tomaienan namean navanuan evi natuhtit yai be
ikel na-sor-patpat-gai-mahat-an totibau.

Mitinau nakumashshab  tolaboi  Bepanas

nabiltililihai. 6 Namean navanuan tosor ehum
nahab enan. Len niben novanuan, namean evi
noakadhut navide han namauran tiltile pisi lotosa.
Emadas navanuan kavkav. ASetan etury namean

navanuan han nahab namatan ale namean navanuan
epanas Pis napisal han nomauran san kavkav.

7Navanuan elaboi bigol narivatavat mai naman mai
natit tokalah mai natit tomaur len tas lototiltile
labehusur nasa tolaponi. & Be sakad avan ideh
tolaboi bigol namean Behusur nasa tolayoni. Evi
natit nasaan sua, na-wol-hani-an tobuer lan. Epul
han nabehi togol namatan. 9 Nameadato isal suh
Nasub, aTemadato, ale nameadat enan nai esavar

navanuan gail, aGot togol lotosuman gai.™ 10 Na-
sal-suhi-an mai nasavarian, goalar Pisi arovivile
len nabunon navanuan. Bathudud sagw gail,
datimasgol ke natenan satimaienan. 11 Nabako
tosua yai evuv han nawai tohol mai nawai tokon
a? Ao! 12 Bathudud sagw gail, nahai nafik ivan
han naoliv a? Ao! Nahau nakrep ivan han nafik a?

Ao! Ale nabako tokasakas edadas betuv han nawai
tohol.

Namitisau han namauran tonor egam len aGot

* 3:9: Gen1.26-27

13 Gamit ideh ikad namitisau han namauran
tonor o nalsboian a?  Bikade, tiparpar len

navide san tovoi, ke, len namitisau san hen
namauran tonor, natit pis togole, igol gail len
nalon tomadau, sanau gai. 14 Avil len nalomito

motbikad na-tabulol-bulosi-an, matbinau masuv
han gamit ssbomito, samtisor patpat namitisau

samit a mahat, samteliblibory han matbisor madas
nakitinan. 15 Husur namitisau tomaienan sagom
len aGot, be egom len navile a pan mai navanuan
lotosuh lan mai natamat gail. 16 Husur naut ideh

nalon navanuan topul han na-tabulol-bulosi-an mai

noavanuan lotonau masuv han galit sabolito, naut

enan ikad neatavtavoran mai navide hon nasaan
tiltile pisi. 17 Avil namitisau han nemauran tonor

togom len aGot iveveu buni, asike asike isa. Elamas
bun natarat len nalon navanuan, inau habat han
navanuan tile, sohaihai be eutaut han Besasalor) han
navanuan tile. Nalon itanis masuv han navanuan tile,
ale len natit pisi togole ivan han navit tovoi. Igol
epito¥ van han navanuan pisi, ale nasa tokele, igole,
sagoras avan ideh. 18 Alat nalolit tokad natarmat,

lotogol nabonan ke sokad nabalan am, ehum galit
lumabul namisurhut totov, tovan han navite tovi
namauran tonor buni.

4

Gol nasa aGot tolanoni

1 Nobalkabanan mai nabalan gail len gamito,
logom a be? Logoam len nalsgonian samit
sebomit gail lotoliv gamito. Nalayonian galenan
lubal len nibemito mai nalomito. 2 Matolayon

nasa moatsakade; nalomit evenohi be matodadas
matbikade; imaienan matovit¥ituh, matubal,
matugol nomatan mosi. Matsakade husur matsaus
aGot hani. 3 Ale nabor) mattousi hani, matsakade
husur matsausi nfios navoian; matolayoni nai Nios
bigol na-layon-ivoi-an len gamit sabomito. 4 Matsail
gogat len aGot, matohum abareab toriy asoan han
pitoh mai nauluman tile! Nabory mattogom Vi
bubur sinavile a pan, matogem vi enemi siGot.
Matsalaboii a? Imaienan, avan ideh tolekis han
Bevi bubur sinavile a pan, gai evi enemi siGot.
> Natosian siGot ike aNunun aGot, aGot toripi
len gidato, ilekol masu¥ han gidato. Matunau ke

natosian san isor kamas a? Ao! 6 Avil aGot eviol
habat am mai gidato han navoian gai toviol kamas

honi. Imaienan, natosian siGot ike, “AGot evi
enemi silat lotopatpat galit mahat, be eviol kamas
han navoian mai alat nalolit tomadau, lasanau
galito.”™ 7 Imaienan, riny gamito len navslan
aGot. Mitidar) Bur natomat ale dereh tigam dan
gamito. 8 Mategom papadar) taban aGot ale dereh
aGot tegom popadar) taban gamito. Gamit mattovi
vanuan nasaan, kakasaval, mitigol namauran samit
tiveveu! Gamit mattokad nanauan toru, mitigol
nalomit tiveveu.® 9 Mitilolosa, mititar, namatarur
samit gail lisel! Noamanmanan samit tegam vi tanan,
nakemkeman samit tegom vi lolosaan. 10 Nalomit
temadau len nahon aGot, riry) gamit len navalan ale
dereh teputsan gamito.

Samtisor tas novanuan tile

* 4:6: Pro334 * 4:8: Zec1.3;Mal3.7

11 Nabathudud sagw gail, samtisor madas gamit
gabag. Avan ideh Dbisor madas nabathudud
nadalomian ideh, bBisal sohoti ke bisa, gai isab
sohoti ke nalo siGot isa. Wake nalo sapat len
navalarh han gabike ivoi o isa, ao, gimasgol husur

nasa tokele nai. 12 AGot sabon njai toviol han nalo,
gail nai elaboi Bepapehun navoian dan nasaan. Gai

sabon nai elaboi bilav kuv gidato han datbimaur,
gai sabon elaboi bigol datbimasig. Be gaiug savi
han gabike navanuan tile tosa.

Sagisor sal suh gaiug
13 Matesasalon), gamit mattoke, “Damanai o pelan

datevi lan nabiltivile ea. Ale dateum ei len
nasihau tesua, datevur natit gail, pur hani, ale

dereh datesahor navat tisobur.” 14 Samtekamaienan
husur matsalaboi nasa bevisi pelan.* Matsalaboi
Nnomauran samit timabe. Matohum namavukasw
togol naut tobanubanw, ale sadareh tomakaskas.
15 Ivoi am han matbike, “Nasub Belanoni, dereh
datitoh, datigol timaiegai maiegai maiegai.” 16 Be
gagai len nanauan ke mattovoi sahor navanuan tile
gail, matusor patpat gamit mahat. Na-sor-sal-suhi-
an pisi tomagenan isa vasa! 17 Imaienan, nabory
mattolaboi nasa tonor han matbigole be matsagole,
matugol nasaan.

)

Naldlagauan van han alat lotopul han natite
1 Matesasalor), gamit mattopul han natite! Miti-
tax, mateis husur na-layon-isa-vasa-an gail lotogam

* 4:14: Hoannaves 13-14, ris Pro 27.1

han gamito. 2 Nasugurtit mattopul hani iniom
tia, nahurabat samit gail, nabarmmom ikat tatar
gail gol ke lumadurdur tia. 3 Nagol mai nasilva
mattosah tuani itay tia. Natgalenan dereh likel ur
nasaan samito lihan nibemito hum nahab. Nabor
han nanonan han navile a pan egomai be matusah
tuan natit samito sal.* 4 Nau nasa mattogole!
Matsavur navanuan nauman gail lotota kokotov
nawit len namarireu samito, gol ke napurpuran

salito matsavuri ikel ur nasaan samito. Ale
nakaian silat lotota kokotov nawit, aGot tovi Masta

sinabiltiveshanel gail len nemav, esasalor) hani.*
5> Len namauran samit topul han nakontite len nav-
ile eg a pan, matugol natideh mattolayoni. Hum
nabuluk tokanoh han naliol senau namatan san,
gamito matugol nalomit tokanoh, tohan tamahav
naut kamas nabor) han namatan. 6 Matusab sahoti
ke navanuan nanoran timaspanis, ale matugol imat,

be gai sagol natideh han matbinorn dani.

Toh madau husur na-lonon-isa-vasa-an

7Imaienan bathudud nadslomian, susumar len
na-toh-madau-an vir nagoaman siNasub. Mitinau
navanuan tokad nshol. Itohtoh madau vir naus
Beus len nabon han, han natit pisi lototov len
tan lebivan han navit tovoi.* 8 Gamit am miti-
toh madau tebalav, mateil gagat len Nasub husur
nagoaman san egom papadar).

9 Bathudud nadslomian, samtikoblen madas
gamit gabag, hon asike Nasub bisab sahoti ke

* 5:3: Hen naves 2-3, ris Mat 6.19 * 5:4: Lev 19.13; Deu
24.14-15 * 5:7: Deu11.14;]er 5.24;]J0l 2.23

mitimaspanis. Mbateris! Gai Bepapehun navoian
dan nasaan sidato egam tia! Satoil bopita!

10 Bathudud nadalomian, han matbelaboi na-toh-
madau-an tobalav len na-lanon-isa-vasa-an, mitinau
ahai kelkel ur gail lotosor len nahasan Nasuby. Ale
mitigol tatov han galito. 11 Datunau alat lotodan
bur na-lagon-isa-vesa-an. Len nabunusian sidato
aGot ivoi han galito. Mbatosasalor) 1aboi na-dan-

buri-an siJop, ale matoris laboii ke husur na-layon-

isa-vasa-an tobalav, Nasub aGot ivoi masu¥ hani.*
Husur nslon Nasub itanis masuv han navanuan,
mai epul han nalolosaan.*

12 Bathudud nadalomian, a mahat han natit pisi,
samtikel nahes ideh han bita gat na-kel-gati-an
samito, samtikel nshes namav, nahes navile a pan,
0 nahes ideh am. Be mitike, “Evoi” njai han evoi,
mitike, “A0” yai han ao, han asike aGot bisab sahoti

ke mitimaspanis.*

Mitisor tuv len nadalomian, matevi tarhat gamit
gabag

13 Gamit ideh belanon bisa masuv, timassor tuv.
Gamit ideh behahatur, timassal suh aGot len nabe
gail. 14 Gamit ideh Bemasah, timaskis aelta silat
siYesu legomai ale limassor tuv miosi, vahasi han
naoil len nahasan Nasub.* 15 Ale na-sor-tuv-an
len nadalomian dereh tilav kuvi dan namasahan;
Nasub tigol timaur. Ale atenan Bigolgol nasaan,
Nasub dereh terubati dani. 16 Imaienan, mitikel
vahot nakitinan han nasaan samit gail mai gamit

* 5:11: Job1.20-22,210  5:11: Psa103.8  5:12: Mat
53437  5:14: Mak6.13

gabag ale sor tuv mos gamit gabag han matbimaur
dan namasahan. Nabor navanuan nanoran tosor
tuv, na-sor-tuv-an san ikad nadanan totibau, len
Nasub elaboi bigol natit bisobur. 17 AElijah evi
navanuan sumnian gidato, ale isor tuv idarn han naus
asike beus. Ale naus sahan natan len nasihau totor
mai nahabati tomalevtes! 18 Beti isor tu¥ han naus
beus, ale nabiltius eus, natan igol nahanian itov,
ivan.t

19-20 Bathudud nadslomian sagw, gamit ideh
bipal sob dan nakitinan, ale avan ideh Bevireh
talmam hani, mitinau gat nategai: avan ideh
Pevireh navanuan nasaan talmam dan napisal
nasaban san, ilav kuvi dan nomatan han aGot
berubat nalilisaan san.™

T 5:18: Honnaves17-18, ris 1Ki 17.1, 18.1, 18.42-45 © 5:19-20:
Pro10.12; 1Pit 4.8

